GOSNISHTI

AUDITORS & PARTNERS

LIGJ Nr.81/2016 date 25.07.2016

PER RIVLERESIMIN E PASURISE SE PALUAJTSHME

Né mbéshtetje té neneve 78, 83, pika 1, e 155, té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE
VENDOSI:

Neni 1
Rivlerésimi i pasurisé sé paluajtshme pér individét

1. Té gjithé individét, té cilét kané né pronési pasuri té paluajtshme, kané té drejté
gé, nga data e hyrjes né fuqi té kétij ligji deri né datén 28 shkurt 2017, té béjné
rivlerésimin e késaj pasurie me vlerén e tregut.

2. Ky rivlerésim mund té béhet nga njé ekspert i licencuar pér vlerésimin e
pasurisé sé paluajtshme nga institucionet pérkatése ose nga zyrat vendore té regjistrimit té
pasurive té paluajtshme.

3. Né rast se individi zgjedh gé té béjé rivlerésimin me njé ekspert té licencuar,
atéheré aplikimit té tij pér rivlerésim té pasurisé sé paluajtshme i bashkélidh edhe aktin e
vlerésimit té ekspertit.

4. Zyrat vendore té regjistrimit té pasurive té paluajtshme pérllogarisin:

a) bazén e tatueshme, e cila llogaritet si diferenca ndérmjet vlerés sé pasqyruar né
akt ekspertimi, e cila nuk mund té jeté mé e vogél se gmimet minimale fiskale, dhe vlerés
Sé pasurisé té aktit té regjistruar ose vlerés sé rivlerésuar pér té cilén éshté paguar tatimi;

b) tatimin gé duhet té paguajé individi pér ta regjistruar kété rivlerésim.

5. Né rast se individi zgjedh gé rivlerésimi té kryhet nga zyra e regjistrimit té
pasurive té paluajtshme, me ¢mimet minimale fiskale né fuqi, atéheré ky fakt shprehet né
formularin qé i bashkélidhet aplikimit té tij pér rivlerésim.

6. Né rastin e parashikuar né pikén 5, té kétij neni, zyrat vendore té regjistrimit té
pasurive té paluajtshme pérllogarisin:

a) bazén e tatueshme, e cila llogaritet si diferenca ndérmjet vlerés sé dalé nga
rivlerésimi me ¢mimet minimale fiskale né fuqi dhe vlerés sé pasurisé té aktit té
regjistruar ose vlerés sé rivlerésuar, pér té cilén éshté paguar tatimi;

b) tatimin qé duhet té paguajé individi pér ta regjistruar kété rivlerésim.

7. Né rastet kur pasuria e paluajtshme rezulton e regjistruar pa njé kontraté
shitjeje, atéheré, si vleré regjistrimi, né zyrat e regjistrimit té pasurive té paluajtshme,
konsiderohet vlera e gmimeve minimale fiskale né ¢astin e regjistrimit té aktit té fitimit té
pronésise.

8. Tatimi qé paguhet pér regjistrimin e Kkétij rivlerésimi éshté 2 % e bazés sé
tatueshme, qé pércaktohet sipas pikave 4 dhe 6 té kétij neni.



9. Pér rastet e kalimit té sé drejtés sé pronésisé mbi pasurité e paluajtshme, né
zbatim té ligjit “Pér tatimin mbi té ardhurat”, t& béré pas rivlerésimit, tatimi llogaritet
sipas normave né fugi mbi fitimin e realizuar, si diferencé e vlerés, né momentin e kalimit
té sé drejtés sé pronésisé, me vlerén e rivlerésuar, pér té cilén éshté paguar tatimi.

Neni 2
Rivlerésimi i pasurive té paluajtshme pér personat juridiké

1. Personat juridiké, té cilét kané té regjistruar né pasqyrat e tyre financiare pasuri
té paluajtshme me vleré mé té vogél se ajo e tregut, kané té drejté té béjné, brenda
periudhés sé zbatimit té kétij ligji, rivlerésimin me vlerén e tregut té kétyre pasurive.

2. Rivlerésimi me vlerén e tregut béhet nga eksperté té pavarur, té
licencuar pér vlerésimin e pasurisé nga institucionet pérkatése.

3. Diferenca nga vlera kontabél, e regjistruar né pasqyrat financiare, me vlerén gé
rezulton nga rivlerésimi, pasqyrohet né pasqyrat financiare té vitit 2016.

4. Personat juridiké, pér kété rivlerésim, paguajné 3 % té diferencés ndérmjet
vlerés sé rivlerésimit dhe vlerés kontabél té regjistruar, pér pasurité e paluajtshme. Pér
géllime té zbatimit t& Kkétij neni, personi juridik mban njé kartelé té pasurisé sé
paluajtshme, ku evidenton vlerén pérkatése té pasurisé sé paluajtshme gé nga momenti i
njohjes fillestare té aktivit dhe tatimin pérkatés, té paguar sipas legjislacionit né fuqi.

Neni 3
Rivlerésimi i pasurive té paluajtshme né proces regjistrimi
Subjekt i kétij ligji éshté edhe rivlerésimi i pasurive té paluajtshme té individéve
dhe personave juridiké, té cilét jané né proces regjistrimi.

Neni 4
Akte nénligjore
Ngarkohet Ministria e Drejtésisé dhe Ministria e Financave pér nxjerrjen e njé
udhézimi té pérbashkét pér procedurat e zbatimit té kétij ligji brenda 15 ditéve nga
dekretimi i tij nga Presidenti i Republikés. Né kété udhézim pércaktohet edhe tarifa e
kryerjes sé kétij shérbimi nga ZRPP-ja.

Neni 5
Hyrja né fuqi
Ky ligj hyn né fugi 15 dité pas botimit né Fletoren Zyrtare dhe i shtrin efektet
deri né datén 28 shkurt 2017.

Miratuar né datén 25.7.2016

Shpallur me dekretin nr. 9714, daté 1.8.2016, t¢ Presidentit t&¢ Republikés sé&
Shqipéris€, Bujar Nishani



